
Annwyl Darren 

Ystyriaeth Y PCC o Adroddiad Archwilydd Cyffredinol Cymru ar 
Gaffael a Rheoli Gwasanaethau Ymgynghori  

Ar ddiwedd sesiwn dystiolaeth y Pwyllgor ar Gaffael a Rheoli Gwasanaethau 
Ymgynghori, ar 18 Ebrill, gwnaed cais gennych am wybodaeth ychwanegol ar nifer  
yr achosion busnes a nifer y tendrau a osodwyd heb gystadleuaeth am brosiectau 
gwasanaethau ymgynghori a gafodd eu hadnabod gennym wrth archwilio sampl o 93 
contract.  

Mae’r tabl isod yn crynhoi ein canfyddiadau mewn perthynas â Llywodraeth Cymru a’r 
sectorau iechyd a llywodraeth leol:  
 

 Canran y contractau a 
gefnogwyd gan achos 
busnes  

Canran y contractau a 
osodwyd drwy dendro 
heb gystadleuaeth 

Llywodraeth Cymru 30% 22% 

Iechyd 17% 75% 

Llywodraeth Leol 12% 8% 

Roedd yr holl brosiectau a archwiliwyd gennym wedi cael eu cymeradwyo ar lefel 
briodol. Fodd bynnag, penderfynwyd gennym nad oedd y mwyafrif yn cael eu cefnogi 
gan achos busnes a oedd yn cyflwyno cyfiawnhad clir ar gyfer y prosiect ac yn cwrdd â’r 
rhan fwyaf o anghenion arfer da sydd i’w gweld ym mharagraff 3.12 f’adroddiad.  

Roedd yr holl brosiectau a archwiliwyd gennym a osodwyd drwy dendro heb 
gystadleuaeth o dan drothwy caffael yr Undeb Ewropeaidd ac, felly, nid oedden nhw’n 
anghyfreithlon. Roedd popeth a gaffaelodd Llywodraeth Cymru yn dilyn tendr heb 
gystadleuaeth wedi ei gymeradwyo ar lefel briodol ac yn cydfynd â’i ‘bolisi gwyro’, sydd 
yn nodi’r amgylchiadau ble y gellir amrywio’r prosesau caffael safonol. Fodd bynnag, 
roedd y rhan fwyaf o’r hyn a gaffaelwyd gan y sectorau iechyd a llywodraeth leol drwy 
dendr heb gystadleuaeth yn torri rheoliadau mewnol a/neu reolau sefydlog, ac yn 
cynnwys nifer o brosiectau a ôl-gymeradwywyd.  

Yn gywir 

